2

КОМИ РЕСПУБЛИКАСА ЮРАЛЫСЬЛÖН ИНДÖД
«Коми Республикаса государственнöй гражданскöй служащöйлы уна во уджалöмысь государственнöй пенсия вылö петöмкöд йитöдын öтчыдысь сетан сьöмöн ошкöм мынтöм йылысь» Коми Республикаса Юралысьлöн 2009 во лöддза-номъя тöлысь 16 лунся 55 №-а Индöдö вежсьöмъяс пыртöм йылысь 
Шуа:
Пыртны «Коми Республикаса государственнöй гражданскöй служащöйлы уна во уджалöмысь государственнöй пенсия вылö петöмкöд йитöдын öтчыдысь сетан сьöмöн ошкöм мынтöм йылысь» Коми Республикаса Юралысьлöн 2009 во лöддза-номъя тöлысь 16 лунся 55 №-а Индöдö татшöм вежсьöмъяс:

1) содтыны татшöм 3 пункт:

«3. Тайö Индöд збыльмöдöм бöрся видзöдны Коми Республикаса государственнöй гражданскöй службаса веськöдланiнлы.»;
2) Коми Республикаса государственнöй гражданскöй служащöйлы уна во уджалöмысь государственнöй пенсия вылö петöмкöд йитöдын öтчыдысь сетан сьöмöн ошкöм мынтан условиеяс да пöрадок йылысь положениеын, мый вынсьöдöма Индöдöн (содтöд):

а)  3 пункт гижны тадзи:

«3. Гражданскöй служащöйлы öтчыдысь сетан сьöмöн ошкöм мынтöм йылысь решение примитсьö удж сетысьöс петкöдлысьöн Коми Республикаса законодательство серти Коми Республикаса Юралысьöн гражданскöй служащöйлы уна во уджалöмысь государственнöй пенсия индöм йылысь либö уна во уджалöмысь водзынджык урчитöм государственнöй пенсия выльысь сетöм йылысь решениелöн копия босьтан лунсянь 5 уджалан лунöн да оформитöны куим уджалан лунöн  Коми Республикаса государственнöй органлöн правовöй актöн.»;
б) содтыны татшöм выль 4 пункт:

«4. Удж  сетысьöс петкöдлысь 5 уджалан лунöн гижöмöн юöртö гражданскöй служащöйöс примитöм решение йылысь.»;

в) 4 пункт лыддьыны 5 пунктöн.

Коми Республикаса Юралысь                                           В.Торлопов

